
Inuusuttut 18-t norlugit ukiullit unnukkut nalunaaqutaq 20:00-p kingorna Caféliarlutik
kakaoitorsinnaanngornissaat, sodavanditorsinnaanngornissaat assigisaannilluunniit
najoqqgaasinnaanngornissaat pillugu Imigassaq pillugu Inatsisartut Inatsisaanni § 20
imm. 4 atorunnaarsinnissaanut siunnersuutegaqqullugit Naalakkersuisut
peqquneqarnissaanik Inatsisartut aalajangiiffigisassaattut siunnersuut. (UKA2018/52)
(Inatsisartunut ilaasortaqg Malene Vahl Rasmussen, Demokraatit)

Imigassaq pillugu inatsit allanngortinniarlugu siunnersuummik sagqummiusseqqullugit
Naalakkersuisut pegquneqgarnissaanik Inatsisartut aalajangiiffigisassaattut siunnersuut,
taamaasillutik niuertarfiit imigassanik aalakoornartortalinnik
niogqutegarsinnaalersillugit ataasinngornermiit arfininngornermut nalunaaqutaq
ullaakkut quliniit unnukkut arfineqg- pingasup tungaanut. (UKA2018/53)

(Inatsisartunut ilaasortat Justus Hansen aamma Randi Vestergaard Evaldsen, Demokraatit)

Imigassamut inatsimmi imigassat aalakoornartortallit pillugit pilerisaarutit suulluunniit
inerteqqutaanerata atorunnaarsinnissaa imaluunniit allamik taama sakkortutigisumik
taarserneqarnissaanut Imigassaq pillugu Inatsisartut inatsisaata allanngortinnnissaanut
allannguutissamik sagqummiusseqqullugit Naalakkersuisut peggunegarnissaanik
Inatsisartut aalajangiiffigisassaattut siunnersuut. (UKA2018/54)

(Inatsisartunut ilaasortaq Randi Vestergaard Evaldsen, Demokraatit)

Imigassaq pillugu Inatsisartut inatsisaani §28-p atorunnaarsinnissaanut
siunnersuutegaqqullugit Naalakkersuisut peggqunegarnissaanik Inatsisartut
aalajangiiffigisassaattut siunnersuut, taamaasilluni imigassaqg niogqutissanut allanut
naleqgiullugu saagorsimajunnaartussanngoriugu. (UKA2018/55)

(Inatsisartunut ilaasortaq Randi Vestergaard Evaldsen, Demokraatit)

Akissuteqaat
(Peqqissutsimut, Isumaginninnermut Inatsisinillu Atuutsitsinermut Naalakkersuisoq)

Siullermeernegarnera
Aalajangiiffigisassatut siunnersuutit siullermeernegarnerani ataatsimut
ogaluuserinegartussaammata Naalakkersuisut ataatsimut akissutegarput.

Inatsisartut inatsisaat ukioq kingulleq upernaakkut Inatsisartuni amerlanerussutegartut akueraat.
Imigassamut inatsit taamanili ogallisiginegarpoq, poliitikerit innuttaasut akornanni annertuumik inatsit
akerliuffigineqarlunilu tapersersorneqgarpog. Demokraatit inatsit ilaannut aalajangiiffigisassatut
siunnersuummik sagqummiussipput.

Oqal. 52:
Inatsisartuni ilaasortaq Malene Vahl Rasmussen siunnersuummik nassiussivoq
Naalakkersuisut imigassami inatsimmi § 20 pegquullugu.

Imigassaq pillugu Inatsisartut inatsisaanni 8§20, imm. 4-mi inuusuttut 18-it inorlugit ukiullit
nal. 20 kingorna angajoggaamik, angajoggaatut akisussaatitaasumik imaluunniit
inersimasumik sassaalliutegartarfimmi inuusuttumut immikkut akisussaassusegartumik
ingiagategarnissaannik aalajangersagagarpog. Aalajangersagaq taanna inatsimmik
atuussimasumik ingerlatitseqqgiivog. Aalajangersagaq imerniartarfiunerusut imigassaq pillugu
akuersissuteqgartarallarmata atuutilerpog. Taamani aalajangersagaq ajunngitsumik
isumagarluni akuersissutiginegarpog, tassa ukiukitsut imerniartarfimmiinnginnissaannik
qulakkeerinnittussaagami.

Taamanimiilli — pingaartumik illogarfinni anginerni — cafégalerlunilu sutorniartarfeqalerpoq
pingaartumik nerisassanik kaffimillu aamma imigassamik annikinnerusunik
sassaalliutegartarfiusunik. Taamaattumik Naalakkersuisut aalajangersagaq
allanngortinneqgassanersoq takorusussinnaavaat, inuusuttut 18-it inorlugit ukiullit
taamaalillutik imigassaq pillugu akuersissummik peqarfiusumi nal. 23-p tungaanut
isersimasinnaaniassammata. Inuusuttut taamaalillutik inersimasumik ingiallorteqarnatik
neriartorsinnaalissallutilluunniit kakaoitoriarsinnaanngussapput imaluunniit assigisaannik
sutoriartorsinnaassallutik, 23-p tungaanut.

Naalakkersuisut taamatut ogaaseqarlutik allannguutissatut siunnersuut ima akuerinegarnissaa
inassutigaat. Naalakkersuisut neriuutigaat siunnersuut Inatsisartut ataatsimiititaliamut
peqgissaartumik suliassanngortissagaat:

Allannguutissatut siunnersuut: Inuusuttut 18-it inorlugit ukiullit sumiiffini imigassaq
pillugu akuersissutilinni nal. 23-p tungaanut isersimasarsinnaaniassammata Imigassaq
pillugu Inatsisartut inatsisaat nr. 35, 23. november 2017-imeersumi §20 imm. 4-mik
allannguinissamut siunnersuusiornissamik Naalakkersuisut peggquneqarnissaannik
Inatsisartut aalajangiiffigisassaattut siunnersuut.

Ogqal. 53:

Inatsisartuni ilaasortat Justus Hansen aamma Randi Vestergaard Evaldsen siunnersuummik
nassiussipput niuertarfiit imigassanik aalakoornartortalinnik niogquteqgarsinnaaneranut
ammasarfiit allanngortinnissaanut.

Naalakkersuisut isumagataapput imigassamik aalakoornartortalimmik imertariaaseq
allanngortittariagartoq. Imerpallaarneq ajornartorsiutaavoq annertooq inuusuttunullu,
inersimasunut ilaqutariinnullu annertuumik ajoqusiisartoq.

Naalakkersuisut takusinnaavaat imigassamik aalakoornartortalinnik matulernerata nalaani
siuleriiaartut amerlasinnaanerat tamannalu ilaqutariinnut akornutaasinnaasog.

Ammasarfiit ulluinnarni arfininngornermilu tallineratigut Naalakkersuisut matulernerani
siuleriaartut pinngitsoortinnissaanut kissaat akuerisinnaavaat.

Naalakkersuisut ammasarfiit allanngortinnissaat akuerisinnaavaat, taamaasilluni
ataasinngornermiit arfininngornermut imigassamik aalakoornartortalinnik pisiniarfiit
niogqteqgalersinnaalersillugit nal. 9.00 aamma 20.00 akornanni.

Naalakkersuisut taamatut ogaaseqarlutik inassutigissavaat imatut allannguutitut
siunnersuuteqartogassasoq. Naalakkersuisut neriuutigaat siunnersuut Inatsisartut
ataatsimiititaliamut peqqissaartumik suliassanngortissagaat:

Allannguutissatut siunnersuut: Imigassaq pillugu inatsit allanngortinniarlugu
siunnersuummik sagqummiusseqqullugit Naalakkersuisut peqgqunegarnissaanik
Inatsisartut aalajangiiffigisassaattut siunnersuut, taamaasillutik niuertarfiit imigassanik
aalakoornartortalinnik niogqutegarsinnaalersillugit ataasinngornermiit
arfininngornermut nalunaaqutaqg 9.00-miit nal. 20.00 tungaanut.

Oqal. 54:

Inatsisartuni ilaasortaq Randi Vestergaard Evaldsen imigassamut inatsimmi ussassaarutit
inerteqqutegarneranut allanngortinnissaanut siunnersuummik nassiussivoq, taamaasilluni
ussassaarutit suulluunniit inertegqutaanerata imaluunniit allamik taama sakkortutigisumik
taarsernegarnissaanut inatsimmi imigassat aalakoornartortallit pillugit atorunnaarsillugit.

Imigassamik pilerisaarinermut inerteqqut nutaajunngilag. Ukiorpassuarni radiukkut tv-kkullu
imigassamik pilerisaarinermik inerteqqutegartumik radio aamma tv pillugit inatsisegarpugut.
Nittarsaassisarneq pillugu inatsimmi meeqganut inuusuttunullu naleqgqussakkamik imigassaq
aanngajaarniutillu allat pillugit pilerisaarisarneq inerteqqutaavog.

Naalakkersuisut paasivaat najukkami inuussutissarsiutillit nunanit allanit tunisassiortunit
sanilliullugit pitsaannginnerusumik inissisimasut.

Tamanna tunngavigalugu imigassat aalakoornartortallit pillugit pilerisaarutit suulluunniit
inerteqqutaanerata atorunnaarsinnissaa imaluunniit allamik taama sakkortutiginngitsigisumik
taarsernegarnissaanut Naalakkersuisut siunnersuut akuersissutiginegarnissaanut
innersuussipput. Naalakkersuisut neriuutigaat siunnersuut Inatsisartut ataatsimiititaliamut
peqgissaartumik suliassanngortissagaat.

Ogqal. 55.

Kingullertut Inatsisartuni ilaasortaq Randi Vestergaard Evaldsen siunnersuutigaa imigassamut
inatsimmit § 28 imigassat aalakoornartortallit niuertarfinni assiaqusersornegarnerat
atorunnaarseqqullugu.

Inatsisartunut ilaasortaq Randi Vestergaard Evaldsen imertariaaseq nunatsinni pingaarnertut
ajornartorsiutaanerarlugu ogarmat Naalakkersuisut isumagatigaat. Ernguttarneq
ajornartorsiutaavoq sualuttoq. Taamaattumillu imertariaaseq kiisalu meegqgatsinnut
inuusuttortatsinnullu ganoq sunniuteqartarnersoq oqallisigisariagarparput.

Naalakkersuisut assiaqusersuineq inatsimmik tunngavissalernagu pisiniarfiit
kaammattorusuppai namminneq kajumissusertik naapertorlugu imigassat aalakoornartortallit
tulluartumik inissititeqqullugit taamaasilluni ulluinnarni pisiarisartakkanut immikkoortillugit.

Naalakkersuisut inassutigaat assiaqusersuineq pillugu § 28 atorunnaarsinnissaanut
akuersissutiginegassasoq, neriuutigalugulu siunnersuut Inatsisartut itigartisissutigissagaat
ataatsimiititaliamullu peqgissaartumik suliassanngortissagaat.

